
Kajian ini dijalankan bagi mengkaji hubungan filem yang berunsur dakwah dalam 

membentuk personaliti prososial dalam kalangan remaja muslim. Secara khususnya, 

kajian ini dijalankan untuk mengkaji i) hubungan di antara pendedahan filem dengan 

personaliti prososial, ii) hubungan di antara mesej dakwah dalam filem dan personaliti 

prososial, iii) hubungan di antara penontonan filem berunsur dakwah dan personaliti 

prososial, iv) faktor-faktor peramal daripada faktor media filem (pendedahan filem, 

mesej dakwah dalam filem dan penontonan filem berunsur dakwah) dan faktor 

psikologikal daripada konstruk Teori Kognitif Sosial (pembelajaran melalui 

pemerhatian, model simbolik melalui karakter filem dan efikasi kendiri) sebagai faktor 

yang mempengaruhi personaliti prososial. Kajian ini juga turut dijalankan secara 

kualitatif bagi mengkaji nilai-nilai prososial dan juga elemen-elemen Teori Filem ar-

Risalah (akhlak, akidah, ibadah dan syariat) samada menepati konsep dakwah di dalam 

filem yang dipilih sebagai filem kajian. 

 

Kajian ini menggunakan dua fasa melalui kaedah campuran sequential explanatory. 

Data kajian kuantitatif dikumpul daripada 1028 orang responden yang masih menuntut 

di Institusi Pengajian Tinggi Awam di Lembah Klang. Instrumen kajian menggunakan 

borang soal selidik yang dibina sendiri dengan gabungan instrumen Prosocial 

Personality Battery (PSB) dan General Self-Efficacy Scale (GSES). Bagi menjawab 

objektif yang pertama, kedua dan ketiga, ujian korelasi spara digunakan. Manakala 

ujian analisis regresi pelbagai digunakan bagi menjawab objektif yang keempat. Bagi 

objektif kelima, analisis kandungan melalui analisis naratif filem dijalankan bagi 

mengenal pasti nilai-nilai prososial di dalam filem. Manakala analisis tema pula 

digunakan bagi menjawab objektif yang keenam. 

 

Hasil kajian ini menunjukkan bahawa terdapat hubungan positif yang signifikan di 

antara pendedahan filem, mesej dakwah dalam filem dan penontonan filem berunsur 

dakwah dengan personaliti prososial walaupun dengan menyingkirkan kesan konstruk 

Teori Kognitif Sosial. Selain itu, terdapat juga perkaitan yang signifikan di antara 

pemboleh ubah bersandar (personaliti prososial) dengan ketiga-tiga pemboleh ubah 

pengantara (pembelajaran melalui pemerhatian, model simbolik melalui karakter filem 

dan efikasi kendiri). Ini menunjukkan personaliti prososial menerima kesan secara 

langsung daripada Teori Kognitif Sosial. 

Kajian ini juga menunjukkan wujud hubungan yang signifikan daripada faktor media 

filem dan faktor psikologikal sebagai faktor peramal dengan personaliti prososial. 

Pembelajaran melalui pemerhatian daripada faktor psikologikal Teori Kognitif Sosial 

menjadi penyumbang utama dalam kajian ini. Namun, faktor penontonan filem berunsur 

dakwah masih menjadi penyumbang yang signifikan kepada personaliti prososial. 

Manakala, analisis kandungan yang dijalankan terhadap filem yang mendapat 

kekerapan penontonan tertinggi daripada responden dalam kajian tinjauan iaitu Syurga 

Cinta (2009) dan Nur kasih The Movie (2011) menunjukkan bahawa terdapat dua 

dimensi personaliti prososial iaitu empati dan kesediaan menolong. Hasil kajian ini turut 

mendapati elemen akhlak, ibadah, akidah dan syariat Islam berdasarkan Teori Filem ar-

Risalah berjaya digarap di dalam filem kajian walaupun tidak menepati konsep dakwah 

amar makruf nahi mungkar secara keseluruhan. Kesimpulannya, wujud masa depan 

yang cerah tentang konsep berdakwah melalui filem berunsur dakwah. Perkaitan positif 

dan sumbangan yang signifikan yang wujud di antara mesej dakwah dalam filem dan 

juga penontonan filem berunsur dakwah dengan personaliti prososial menunjukkan 

peranan positif filem.  

This study was conducted to examine the relationship of  da’wah-based films in 

moulding the pro-social personality among the Muslim adolescents. Specifically the 

study was conducted to examine i) the relationship between the film exposure to pro-

social personality, ii) the relationship between the da’wah message in the film and pro-

social personality, iii) the relationship between viewing of da’wah-based film and pro-

social personality, iv) the contributing factors from the film (exposure to film, da’wah 

message in the film and viewing of da’wah-based film) and the psychological factors 

from the construct of the Social Cognitive Theory (observational learning, symbolic 

model of film character and self-efficacy) as the factors influencing the pro-social 

personality. The study was also conducted to qualitatively examine the pro-social values 

observed in the films that were chosen and identified it elements of the ar-Risalah Film 

Theory (akhlak, ibadah, akidah and syariat) were in accordance to the da’wah concept.  

The study employs a two phases sequential explanatory mixed method. The quantitative 

data were gathered from 1028 respondents who among the students at High Learning 

Public Institution  in  Klang Valley. The instruments of the study employed was a self-

constructed questionnaire with the combination of the instrument of the Prosocial 

Personality Battery (PSB) and General Self-Efficacy Scale (GSES). To answer the first, 

second and third objectives of the study, the partial correlation test was used. While the 

multi regression analysis test was used for the fourth objective. While for the fifth 

objective, a qualitative content analysis through the narrative analysis of the films was 

used to determine the pro-social values in the films. Finally, the thematic analysis was 

employed to answer the sixth objective. 

 

The findings showed that there was a significant positive relationships between 

exposure to films, da’wah message in the films and viewing the da’wah-based films 

with the pro-social personality even though the effects of the construct from the Social 

Cognitive Theory were eliminated. Besides that, there was also a significant 

relationships between the dependent variable (pro-social personality) with the three 

mediating variables (observational learning, symbolic model of film character and self-

efficacy). This shows that pro-social personality received direct influence of the Social 

Cognitive Theory. 

The study also showed that the film media and psychological factors which acted as the 

predictive factors have proven that there were significant relationships with the pro-

social personality. The observational learning from the psychological factor of the 

Social Cognitive Theory was the main contributor towards pro-social personality. 

However, the viewing of the da’wah-based films were still the significant contributor to 

the pro-social personality. The movies that were highly viewed by the respondents from 

the survey namely, “Syurga Cinta” (2009) and “Nur kasih The Movie” (2011), that 

were content analyzed showed the two dimensions of the pro-social personality which 

were empathy and helpfulness. The findings also identified the elements of akhlak, 

ibadah, akidah and syariat in accordance to the ar-Risalah Film Theory that were  

portrayed in the films, yet the da’wah concept of inviting to the good and forbidding 

evil was not yet met. In conclusion, there is a bright future in spreading da’wah through 

da’wah-based films. The positive relationship and the significant contribution that exists 

between the messages of da’wah in the films and the viewing of the da’wah-based films 

with the pro-social personality show the positive role of the films. 

